
«Զինվորական ծառայության և զինծառայողի կարգավիճակի մասին» օրենքում լրացումներ և փոփոխություն կատարելու մասին» և «Պաշտպանության մասին» օրենքում լրացումներ կատարելու մասին» ՀՀ օրենքների նախագծերի փաթեթի
	1. Արդարադատության նախարարություն
	17.03.2023թ.

	
	N //13606-2023

	«Զինվորական ծառայության և զինծառայողի կարգավիճակի մասին» օրենքում լրացումներ և փոփոխություն կատարելու մասին» և «Պաշտպանության մասին» օրենքում լրացումներ կատարելու մասին» ՀՀ օրենքների նախագծերի վերաբերյալ հայտնում ենք հետևյալը՝ 

Վերոնշյալ նախագծերով սահմանվում են կամավոր հիմունքներով պարտադիր զինվորական ծառայություն անցնելու ցանկություն հայտնած իգական սեռի քաղաքացիների կողմից այդ նպատակով դիմելու, նրանց զինվորական հաշվառման, զորակոչի, ծառայության վայր նշանակման, ծառայության ավատից հետո պատվովճարի հաշվարկման հետ կապված հարաբերությունները:   

Նախևառաջ անդրադառնալով նախագծերի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը:

Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:

Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում»:

 Հիմք ընդունելով վերոգրյալը՝ գտնում ենք, որ Նախագիծը ունի լրացուցիչ հիմնավորման կարիք, մասնավորապես՝ Նախագծին կից ներկայացված հիմնավորման մեջ անհրաժեշտ է, բացահայտել առաջարկվող կարգավորումների արդյունավետությունը, վերլուծել նախատեսվող կարգավորումների ռիսկային գործոնները, ներկայացնել միջազգային փորձ և ներկայացնել Հայաստանի Հանրապետության անվտանգություն ապահովման տեսանկյունից սահմանվող կարգավորումների արդյունավետությունը, որից հետո միայն անցնել օրենքներում առաջարկվող կարգավորումների ներդրմանը, քանի որ նախագծերով ըստ էության ներդրվում է նոր ինստիտուտ, որի արդյունքում իգական սեռի քաղաքացիները ստանում են կամավոր հիմունքներով պարտադիր զինվորական ծառայության անցնելու հնարավորություն:
Ամփոփելով վերոգրյալը` գտնում ենք, որ նախագծերն ունեն լրացուցիչ հիմնավորման կարիք`  բարձրացված խնդիրների համատեքստում:
	Չի ընդունվել
Զինված ուժերում կանանց ներգրավվածության շարունակաբար աճի ծրագրային պահանջը սահմանված է ՀՀ կառավարության ծրագրի «Պաշտպանության ոլորտ. Զինված ուժերի բարեփոխումներ» բաժնի վեցերորդ պարբերությամբ:

	Միաժամանակ «Զինվորական ծառայության և զինծառայողի կարգավիճակի մասին» օրենքում լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝

1. Անհրաժեշտ է խմբագրել և հստակեցնել Նախագծի 2-րդ հոդվածը, քանի որ «Զինվորական ծառայության և զինծառայողի կարգավիճակի մասին» օրենքի 19-րդ հոդվածի 1-ին մասի երկրորդ նախադասությունում առկա է երկու «սեռի» բառ:
	Չի ընդունվել
Արական և իգական սեռերի հետ կապված «սեռի» բառի առանձին նշումը բովանդակային առումով արդարացված է: Անհրաժեշտ է նաև նկատի ունենալ, որ արական սեռի քաղաքացու զինվորական հաշվառման հետ կապված գործողությունները սկսվում են 16 տարեկանից, որի կապակցությամբ իգական սեռի քաղաքացիների զինհաշվառման գործընթացը ևս պետք է ունենա դրա համար բավարար ժամկետ:

	2. Հնարավոր տարընկալումներից զերծ մնալու նկատառումներից ելնելով` Նախագծի 3-րդ հոդվածով «Զինվորական ծառայության և զինծառայողի կարգավիճակի մասին» օրենքում լրացվող նոր 19.1-րդ հոդվածի 1-ին մասից անհրաժեշտ է հանել «Համապատասխան տարվա մարտի 1-ից կամ հոկտեմբերի 1-ից հետո դիմում ներկայացվելու դեպքում իգական սեռի քաղաքացիները ներգրավում են դիմումի ներկայացման օրվանից հետո հայտարարված շարքային կազմի պարտադիր զինվորական ծառայության զորակոչին հաջորդող հայտարարված շարքային կազմի պարտադիր զինվորական ծառայության զորակոչին:» նախադասությունը, քանի որ նույն հոդվածի նույն մասի 1-ին նախադասությամբ տրված է հստակ և ամբողջական կարգավորում:
	Չի ընդունվել
Դրույթն ունի էական կարգավորիչ նշանակություն, քանի որ ապահովելու է դիմում ներկայացրած անձի` պարտադիր զինվորական ծառայությանը պիտանի լինելու հանգամանքի որոշման գործընթացի պատշաճ իրականացումը:

	3. Նախագծի 5-րդ հոդվածով իրականացվող փոփոխությունների համատեքստում, որոնցով նախատեսվում է «Զինվորական ծառայության և զինծառայողի կարգավիճակի մասին» օրենքի 29-րդ հոդվածով արական սեռի քաղաքացիների համար նախատեսված շարքային և սպայական կազմերի պարտադիր զինծառայողները զինվորական ծառայությունից վաղաժամկետ արձակման որոշ հիմքերը չտարածել նախագծով նախատեսվող իգական սեռի պարտադիր ժամկետային զինծառայողների վրա, գտնում ենք որ հաշվի առնելով իգական սեռի պարտադիր ժամկետային զինծառայողների սեռով պայմանավորված ֆիզիկական և այլ առանձնահատկությունները՝ անհրաժեշտ է իգական սեռի պարտադիր ժամկետային զինծառայողների համար նախատեսել զինվորական ծառայությունից վաղաժամկետ արձակման, այլ՝ տարբերվող հիմքեր, քանի որ գործնականում այդ զինծառայողների մոտ նույնպես հնարավոր է առաջանան այնպիսի իրավիճակներ, որի դեպքում վաղաժամկետ արձակման անհրաժեշտություն կառաջանա, այլ՝ առողջական վիճակի հետ չկապված պատճառներով:
	Չի ընդունվել
Վաղաժամկետ արձակման այլ հիմքեր հնարավոր չէ կանխատեսել, ինչպես նաև կոնկրետ առաջարկություն չի ներկայացվել:

	4. «Նորմատիվ իրավական ակտերի մասին» օրենքի 23-րդ հոդվածի 2-րդ մասի և 27-րդ հոդվածի համաձայն՝ 
«Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից»:

«Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը»:
Հիմք ընդունելով վերոգրյալը՝ անհրաժեշտ է ամբողջությամբ խմբագրել Նախագծի 8-րդ հոդվածը՝ սահմանելով ընդունման նախատեսվող ժամկետները, որոնց հիման վրա համապատասխան փոփոխություններ կիրականացվի և սույն նախագծերին կհամապատասխանացվի «Զինվորական ծառայության և զինծառայողի կարգավիճակի մասին» օրենքից բխող մի շարք ենթաօրենսդրական նորմատիվ իրավական ակտերը՝ որոնք առնչվում են սույն նախագծերին:
	Ընդունվել է
8-րդ հոդվածը խմբագրվել է:

	  2. Արտակարգ իրավիճակների նախարարություն
	09.02.2023թ.

	
	N 01/01.1/763-2023

	Ներկայացված օրենսդրական փաթեթի վերաբերյալ առաջարկություններև առարկություններ չկան:
	Ընդունվել է

	3. Ֆինանսների նախարարություն
	22.02.2023թ.

	
	N 01/11-4/3052-2023

	Նախագծերով նախատեսվում է սահմանել կամավոր հիմունքներով պարտադիր զինվորական ծառայություն անցնելու ցանկություն հայտնած իգական սեռի քաղաքացիների կողմից այդ նպատակով դիմելու, նրանց զինվորական հաշվառման, զորակոչի, ծառայության վայր նշանակման, ծառայության ավարտից հետո պատվովճարի հաշվարկման հետ կապված հարաբերությունները: Մասնավորապես, նախատեսվում է իգական սեռի քաղաքացիների համար պարտադիր զինվորական ծառայության ժամկետը սահմանել 6 ամիս, հստակեցնել նրանց կողմից կամավոր հիմունքներով պարտադիր զինվորական ծառայություն անցնելու դիմումների ներկայացման ժամկետները, սահմանել զորակոչի կազմակերպման առանձնահատկությունները, ինչպես նաև մինչև պարտադիր զինվորական ծառայության զորակոչվելը պարտադիր զինվորական ծառայության անցնելուց հրաժարվելու հնարավորությունը, ծառայության վայր նշանակել առանց վիճակահանության՝ նախանշված ուսումնական զորամասեր, սահմանել պարտադիր զինվորական ծառայության ընթացքում նրանց կողմից պայմանագրային զինվորական ծառայություն անցնելու հնարավորությունը, ինչպես նաև պարտադիր զինվորական ծառայությունն անցնելուց հետո ՀՀ կառավարության որոշման համաձայն սահմանել պատվովճար՝ 1․5 մլն դրամի չափով:     

Ելնելով վերոգրյալից՝ հայտնում ենք, որ Նախագծերի ընդունման պայմաններում, վերոհիշյալ պատվովճարների սահմանումը 2023 թվականի և հետագա տարիների պետական բյուջեներում կարող է հանգեցնել լրացուցիչ ֆինանսական միջոցների անհրաժեշտության, որի չափը հնարավոր չէ գնահատել՝ կամավոր հիմունքներով պարտադիր զինվորական ծառայություն անցնելու ցանկություն հայտնող իգական սեռի քաղաքացիների թվաքանակի վերաբերյալ տեղեկատվության բացակայությամբ պայմանավորված։
	Ընդունվել է

	4. Աշխատանքի և սոցիալական հարցերի նախարարություն
	22.02.2023թ.

	
	N ՆՄ/ԳԽ/4205-2023

	Ներկայացված օրենսդրական փաթեթի վերաբերյալ առաջարկություններ և առարկություններ չկան:
	Ընդունվել է

	5. Ներքին գործերի նախարարություն
	15.02.2023թ.

	
	N 43/21/16658-2023

	Ներկայացված օրենսդրական փաթեթի վերաբերյալ առաջարկություններ և առարկություններ չկան:
	Ընդունվել է

	6. Ազգային անվտանգության ծառայություն
	17.02.2023թ.

	
	N 11/289

	Ներկայացված օրենսդրական փաթեթի վերաբերյալ առաջարկություններ և առարկություններ չկան:
	Ընդունվել է

	7. ՀՀ մարդու իրավունքների պաշտպան
	

	
	

	Սահմանված ժամկետում կարծիք չի ներկայացվել
	


